
1 Vavuri va evhangeli lava hisekaka va lembe-xi-
dzana ro sungula va vule mahungu lamanene “va
nga rhuteli” kun’wana ni kun’wana laha vanhu a va
kumeka kona. (Mint. 5:42) Kutani a hi kali hi swi
ehleketa leswaku loko va ri karhi va famba hi yi-
ndlu ni yindlu a va hundza vanhu egondzweni ha-

1. Xana hi swi tivisa ku yini leswaku vavuri va evhange-
li va lembe-xidzana ro sungula a va lunghekele ku chu-
mayela minkarhi hinkwayo?

ndle ko va chumayela. Nakambe a va nga wu honisi
nkarhi wo chumayela hi xitshuketa loko va ri eku xa-
veni endhawini ya vuxaviselo endzhaku ka loko va
hete vutirheli bya nsimu. Ku fana na Yesu, minkarhi
hinkwayo a va tshama va lunghekele ku chumayela.
—Mar. 6:31-34.

2 Minkarhi Hinkwayo Hi Fanele Hi Tshama Hi
Lunghekele Ku Chumayela Vanhu: Vito ra hina,
leri nge Timbhoni ta Yehovha, a ri hlamuseli ntsena
leswi hi swi endlaka; ri hlamusela leswi hi nga swo-
na. (Esa. 43:10-12) Kutani minkarhi hinkwayo hi lu-
nghekele ku lwela ntshembo wa hina, hambiloko hi
nga ri eku endleni ka ntirho wa yindlu ni yindlu.
(1 Pet. 3:15) Xana u langutela swiyimo leswi nga la-
vaka leswaku u chumayela hi xitshuketa kutani u
ehleketa hileswi u nga swi vulaka? Xana u tshama u
ri ni minkandziyiso yo nyika lava kombisaka ku tsa-
kela? (Swiv. 21:5) Xana u chumayela hi yindlu ni yi-
ndlu ntsena kumbe u tlhela u chumayela mahungu
lamanene eka vanhu lava nga etindhawini tin’wana
loko swiyimo swi ku pfumelela?

3 “Tindlela Tin’wana” To Chumayela: Enkarhini
lowu hundzeke, nkarhi wun’wana a hi tirhisa xiga
lexi nge “tindlela tin’wana” loko hi vulavula hi ku
chumayela exitarateni ni laha ku pakaka timovha,
etiphakeni, etindhawini ta mabindzu ni kun’wana.
Hambiswiritano, xiga lexi nge “tindlela tin’wana” xi
nga ha twala onge matshalatshala wolawo a hi ndle-
la leyi tolovelekeke yo chumayela naswona munhu a
nga swi endla loko a swi lava. Muapostola Pawulo u
vule leswaku a chumayela “erivaleni” ni hi yindlu
ni yindlu. (Mint. 20:20) Kutani ku chumayela “eri-
valeni” swa faneleka swinene ku tlula ku chumayela
hi “tindlela tin’wana.” I ntiyiso leswaku ku chuma-
yela hi yindlu ni yindlu i ndlela leyi hi yi tirhisaka
ngopfu naswona yi pfunaka swinene leswaku hi fike-
lela vanhu hi rungula ra Mfumo. Hambiswiritano,
vachumayeri va lembe-xidzana ro sungula a va chu-
mayela laha vanhu va kumekaka kona. A va tirhisa
nkarhi wun’wana ni wun’wana lowu va wu kumaka
leswaku va byela vanhu ntiyiso—erivaleni, hi xitshu-
keta ni hi yindlu ni yindlu. Onge na hina hi nga ti-
rhisa tindlela leti fanaka leswaku hi hetisisa vutirheli
bya hina hi xitalo!—2 Tim. 4:5.

2. I yini leswi katsekaka eka ku hanya hi ku pfumelela-
na ni vito ra hina?
3. Ha yini xiga lexi nge “tindlela tin’wana” xi nga fane-
leki hi ku helela ku hlamusela ku chumayela exitarate-
ni ni laha ku pakaka timovha, etiphakeni, etindhawini
ta mabindzu ni kun’wana?

Minkarhi Hinkwayo Hi Fanele Hi
Tshama Hi Lunghekele Ku Chumayela

VHIKI LERI SUNGULAKA HI
DECEMBER 12

Risimu 43 ni Xikhongelo

Q Dyondzo Ya Bibele Ya Vandlha:
bt ndz. 14 �1-5, ni bokisi eka tl. 112 (25 min.)

Q Xikolo Xa Vutirheli Bya Le Tilweni:
Ku hlaya ka Bibele: Esaya 6-10 (10 min.)
No. 1: Esaya 6:1-13 (u nga hundzi timinete ta 4)
No. 2: Ha Yini Xikwembu Xi Pfumelela Nkarhi Wo
Lehisa Xileswi Wu Hundza Xi Nga Si Lovisa Lavo
Biha?—rs tl. 129 �5-7 (5 min.)
No. 3: Lexi Endlaka Rirhandzu Ri Nga Heli—1 Kor.
13:8; 1 Yoh. 4:8 (5 min.)

Q Nhlangano Wa Ntirho:
Risimu 36

5 min: Switiviso.
15 min: Xikolo Xa Vutirheli Bya Le Tilweni Xa
2012. Nkulumo leyi nga ta nyikeriwa hi mulanguteri
wa xikolo. Hlamusela tinhla ta nkoka leti khumbaka
vandlha ra n’wina eka xiyimiso xa 2012. Hlamusela
ntirho lowu endliwaka hi mupfuni wa mulanguteri
wa xikolo. Khutaza hinkwavo leswaku va endla ma-
tshalatshala ya ku lunghiselela tinkulumo ta vona,
va hlamula eka tinhla-nkulu ta ku hlaya ka Bibele
ni ku tirhisa swiringanyeto leswi nyikeriwaka vhiki ni
vhiki leswi nga ebukwini leyi nge Xikolo Xa Vutirheli.
15 min: “Minkarhi Hinkwayo Hi Fanele Hi Tsha-
ma Hi Lunghekele Ku Chumayela.” Bulo ra swivu-
tiso ni tinhlamulo. Loko mi bula hi ndzimana 2, hi
ku komisa burisana ni muhuweleri loyi a humelelaka
loko a chumayela hi xitshuketa. N’wi kombele a hla-
musela leswaku u lunghiselela njhani ka ha ri ema-
hlweni a tlhela a hlamusela ntokoto wolowo lowu
tsakisaka.
Risimu 135 ni Xikhongelo

VHIKI LERI SUNGULAKA HI
DECEMBER 19

Risimu 125 ni Xikhongelo

Q Dyondzo Ya Bibele Ya Vandlha:
bt ndz. 14 �6-10, ni bokisi eka tl. 110
(25 min.)

Q Xikolo Xa Vutirheli Bya Le Tilweni:
Ku hlaya ka Bibele: Esaya 11-16 (10 min.)
No. 1: Esaya 13:1-16 (u nga hundzi timinete
ta 4)
No. 2: Lexi Endlaka Hi Famba Hi Ripfumelo
Ku Nga Ri Hi Ku Vona—2 Kor. 5:7 (5 min.)
No. 3: Loko Munhu A Ku: “Swiyimo A Swi Bi-
hanga Ngopfu Namuntlha; I Khale Ku Ri Ni Ti-
nyimpi, Tindlala, Ku Tsekatseka Ka Misava Ni
Vugevenga”—rs tl. 130 �2–tl. 131 �1 (5 min.)

Q Nhlangano Wa Ntirho:
Risimu 81
10 min: Switiviso. Boxa nkandziyiso lowu nga
ta fambisiwa hi January u tlhela u endla nkombi-
so wun’we.
15 min: Chumayela Hi Nguva Ya Ku Karhate-
ka. (2 Tim. 4:2) Nkulumo leyi katsaka ku bula
ni vayingiseri leyi sekeriweke ebukwini leyi nge
Buku Ya Lembe Ya 2011, tluka 121 ku ya eka tlu-
ka 122, ndzimana 4, ni tluka 226. Kombela vayi-
ngiseri va hlamusela leswi va swi dyondzeke.
10 min: Bokisi Ra Swivutiso. Nkulumo leyi ka-
tsaka ku bula ni vayingiseri leyi nga ta nyikeriwa
hi mulanguteri wa nsimu.
Risimu 92 ni Xikhongelo

˛ Hi nga swi vona njhani loko swi
fanerile ku siyela munhu minkandzi-
yiso?

Nchumu wa nkoka lowu hi faneleke hi
wu xiya hiloko munhu a tsakela. Loko a
kombisa ku tsakela ka xiviri, hi nga n’wi si-
yela timagazini timbirhi, broxara ni buku
kumbe nkandziyiso wun’wana lowu hi wu
fambisaka. Leswi i ntiyiso hambiloko hi
xiya leswaku u ni mali yi-
tsongo kumbe a nga na mali
yo nyikela eka ntirho wa
misava hinkwayo. (Yobo 34:
19; Nhlav. 22:17) Hi hala tlhe-
lo, a hi lavi ku siya minka-
ndziyiso ya hina ya risima ni
vanhu lava nga yi tsakeriki.—Mat. 7:6.

Xana n’wini wa muti a nga swi kombi-
sa njhani leswaku wa tsakela? Ku va a bula
na hina i vumbhoni bya leswaku wa tsa-
kela. Ku rhiya ndleve loko hi vulavula, ku
hlamula swivutiso ni ku phofula vonelo ra-
kwe swi kombisa leswaku wa katseka ebu-
lwini. Ku va a fambisana na hina loko hi ri
karhi hi hlaya eBibeleni swi kombisa leswa-
ku wa ri xixima Rito ra Xikwembu. Haka-
nyingi, swa pfuna ku n’wi vutisa loko a ta

wu hlaya nkandziyiso lowu hi n’wi nyikaka
wona. Vahuweleri va fanele va kota ku xiya
loko munhu a tsakela. Hi xikombiso, loko
hi endla ntirho wa le xitarateni a hi xikolo-
kolo leswaku hi nyika munhu un’wana ni
un’wana la hundzuka timagazini, tibroxara
kumbe tibuku. Loko hi nga swi koti ku vona
loko munhu a tsakela, swi nga va swinene
leswaku hi n’wi nyika xiphephana.

Hilaha ku fanaka, nhlayo ya minkandzi-
yiso leyi muhuweleri a yi kumaka eka kha-

wuntara ku fanele ku va leyi
a yi lavaka leswaku a hetisi-
sa vutirheli byakwe, ku nga ri
vuswikoti byakwe byo nyike-
la. Minyikelo a hi ya ku hake-
la minkandziyiso kambe i ya
ku seketela swiyenge hinkwa-

swo swa ntirho wa hina wa misava hinkwa-
yo. Ku nga khathariseki swiyimo swa hina
swa mali, ku tlangela swi nga hi susumetela
leswaku hi nyika hilaha ku engetelekeke hi-
laha hi lavaka hakona, ku nga ri eka leyi sa-
leke leswaku hi seketela timhaka ta Mfumo.
(Mar. 12:41-44; 2 Kor. 9:7) Nakambe swi ta
hi susumetela ku teka minkandziyiso leyi hi
yi lavaka ntsena, xisweswo hi nga tlangisi
mali leyi nyikeriweke eka ntirho wa Xikwe-
mbu.

BOKISI RA SWIVUTISO

Vahuweleri va
fanele va kota ku
xiya loko munhu

a tsakela



VHIKI LERI SUNGULAKA HI DECEMBER 26
Risimu 123 ni Xikhongelo

Q Dyondzo Ya Bibele Ya Vandlha:
bt ndz. 14 �11-20 (25 min.)

Q Xikolo Xa Vutirheli Bya Le Tilweni:
Ku hlaya ka Bibele: Esaya 17-23 (10 min.)
Mpfuxeto Wa Xikolo Xa Vutirheli Bya Le Tilweni
(20 min.)

Q Nhlangano Wa Ntirho:
Risimu 69

5 min: Switiviso. Bulani hi xihloko lexi nge “Ndle-
la Leyinene Yo Tiphina Hi Tinsimu Ta Mfumo.”
15 min: Ndlela Yo Tirhisa Buku Leyi Nge Ku Hla-
mulana Hi Matsalwa. Nkulumo leyi sekeriwe-
ke ebukwini leyi nge Ku Hlamulana, matluka 7-8.
Hlamusela tindlela to hambana-hambana to tirhisa
buku leyi. Katsa ni nkombiso wun’we kumbe yimbi-
rhi.
15 min: I Yini Leswi Hi Swi Dyondzaka? Nkulumo
leyi katsaka ku bula ni vayingiseri. A ku hlayiwe Mi-
ntirho 10:1-35. Kambisisa ndlela leyi rungula leri ri
nga hi pfunaka ha yona ensin’wini.
Risimu 63 ni Xikhongelo

Malandza ya Xikwembu ma teka vuyimbeleri ku
ri nyiko yo saseka leyi humaka eka Yehovha. (Yak.
1:17) Mavandlha yo tala ma tiphina hi ku tlanga ti-
nsimu ta Mfumo, ma ti tlangela ehansi emahlweni
ni le ndzhaku ka minhlangano. Ku tlanga tinsimu
ta Mfumo i ndlela leyi phyuphyisaka yo hi amuke-
la eminhlanganweni. Ti hi pfuna ku endla leswa-
ku mianakanyo ya hina yi lunghekela vugandzeri.
Ku engetela kwalaho, ku tlanga tinsimu letintshwa
leti humaka eka risimu ra hina swi hi pfuna leswa-
ku hi yimbelela tinsimu hi ndlela leyi fanelaka.
Vuyimbeleri byo tano lebyi tlangiwaka endzhaku
ka minhlangano byi endla leswaku ndhawu leyi
hi hlanganeke eka yona hi yi tsakela hi tlhela hi
tsakela mabulo lama khutazaka. Huvo ha yin’we
ya vakulu yi nga endla xiboho xa leswaku yi tla-
nga vuyimbeleri yi tirhisa Sing to Jehovah—Piano
Accompaniment emahlweni ni le ndzhaku ka mi-
nhlangano. Yi fanele yi tiyiseka leswaku vholumo
yi le hansi naswona a yi endli leswaku vanhu swi
va tikela ku bula.

Ndlela Leyinene Yo Tiphina
Hi Tinsimu Ta Mfumo

1. Xana ndzayo leyi kumekaka eka Swivuriso 30:
32 yi hi pfuna njhani ku papalata ku pfuka
munhu loyi hi nga ha vaka hi n’wi khungu-
vanyisile? [w87 5/15 tl. 30 ndz. 11]

2. I “ntsako” wa muxaka muni lowu nga siyaka
munhu a titwa a nga enerisekanga? (Ekl. 2:1)
[g 4/06 tl. 6 tindz. 1-2]

3. Hambileswi vanhu van’wana va gimetaka hi-
leswaku marito ya Solomoni lama tsariweke
eka Eklesiasta 3:1-9 ma seketela dyondzo ya
ku kunguhateriwa, xana leswi a swi tsaleke
eka Eklesiasta 9:11 swi swi veka erivale-
ni leswaku swilo hinkwaswo leswi endlekaka
evuton’wini a swi kunguhatiwanga? [w09 3/1
tl. 4 ndz. 4]

4. Hi rihi khombo leri nga kona ro va “la lula-
meke ku tlula mpimo”? (Ekl. 7:16) [w10 10/15
tl. 9 tindz. 8-9]

5. Xana Risimu Ra Solomoni 2:7 ri swi kombi-
sa njhani leswaku lava lavaka ku nghenela

vukati va tlharihile loko va nga hatliseli ku
hlawula munghana wa vukati? [w06 11/15
tl. 19 ndz. 1; w80-E 4/15 tl. 19 ndz. 7]

6. I yini lexi nga xa nkoka malunghana ni leswi
‘milomu ya Muxulami yi thonaka xihlenge
xa vulombe’ ni leswi ‘vulombe ni ntswamba
swi nga le hansi ka ririmi ra yena’? (Risim. 4:
11) [w06 11/15 tl. 19 ndz. 6]

7. Xana mavito lama nge “Mutsundzuxi wo Hla-
marisa,” “Xikwembu xa Matimba” ni leri nge
“Tatana La Nga Riki Na Makumu,” ma hi ko-
mbisa timfanelo ta Yesu ni mfumo wakwe
emisaveni leyintshwa hi ndlela yihi? (Esa.
9:6) [w91 4/15 tl. 5 ndz. 7]

8. I vamani lava namuntlha va nga fanisiwaka ni
“tiko leri gwineheke” ra Israyele naswona i
mani la nga ta tirha tanihi “nhonga” ya Ye-
hovha yo ri herisa? (Esa. 10:5, 6) [ip-1 tl. 145
tindz. 4-5; tl. 153 ndz. 20]

9. Ha yini vuprofeta bya Esaya bya leswaku Ba-
bilona “a ku nge he tshamiwi eka yena” byi
ri lebyi hlamarisaka naswona ku hetiseka ka
byona swi hi nyika xitiyisekiso xihi namu-
ntlha? (Esa. 13:19, 20) [g 11/07 tl. 9 tindz. 4-5]

10. Yesu u xi amukele rini “xilotlelo xa yindlu ya
Davhida” naswona u xi tirhisa hi ndlela yihi?
(Esa. 22:22) [w09 1/15 tl. 31 ndz. 2]

Mpfuxeto Wa Xikolo
Xa Vutirheli Bya Le Tilweni

Swivutiso leswi landzelaka swa mpfuxeto swi ta
katsakanyiwa eka Xikolo xa Vutirheli bya le Tilweni
hi vhiki leri sungulaka hi December 26, 2011.



VHIKI LERI SUNGULAKA HI JANUARY 2
Risimu 118 ni Xikhongelo

Q Dyondzo Ya Bibele Ya Vandlha:
bt ndz. 15 �1-7, ni bokisi eka tl. 116 (25 min.)

Q Xikolo Xa Vutirheli Bya Le Tilweni:
Ku hlaya ka Bibele: Esaya 24-28 (10 min.)
No. 1: Esaya 27:1-13 (u nga hundzi timinete ta 4)
No. 2: U Nga Tshuki U Kanakana Leswaku Yehovha Wa
Ku Rhandza—Esa. 57:15 (5 min.)
No. 3: Xana Hi Xihi Xikongomelo Xa Vutomi Bya Mu-
nhu?—rs tl. 389 �2–tl. 390 �2 (5 min.)

Q Nhlangano Wa Ntirho:
Risimu 65
10 min: Switiviso. Tirhisa xingheniso lexi nga eka tluka
leri, u kombisa ndlela leyi dyondzo ya Bibele yi nga sungu-
riwaka ha yona hi Mugqivela wo sungula wa January.
10 min: Swilaveko swa vandlha.
15 min: Swiringanyeto Swa Ku Fambisa Timagazini Hi
January. Nkulumo leyi katsaka ku bula ni vayingiseri. Ti-
rhisa minete yin’we kumbe timbirhi leswaku u hlamuse-
la swihloko swin’wana leswi nga ha kokaka rinoko ra va-
nhu va le nsin’wini ya ka n’wina. Hi ku tirhisa swihloko
leswi tlhandlamanaka swa nhloko-mhaka leyi nga exifune-
ngetweni xa Xihondzo xo Rindza, kombela vayingiseri va
ringanyeta swivutiso leswi tlhontlhaka mianakanyo leswi
nga endlaka leswaku n’wini wa muti a yingisela u tlhela u
va kombela va ringanyeta tsalwa leri nga hlayiwaka. Endla
leswi fanaka eka swihloko leswi tlhandlamanaka swa nhlo-
ko-mhaka leyi nga exifunengetweni xa Xalamuka! naswo-
na loko nkarhi wu pfumela endla leswi fanaka eka swihlo-
ko leswin’wana leswi nga eka magazini wolowo. Ku fanele
ku endliwa matshalatshala yo hlawuleka hi January leswa-
ku ku fambisiwa Xalamuka! etindhawini ta mabindzu. Ko-
mbela mulanguteri wa ntirho a hlamusela malunghiselelo
lama endliweke evandlheni ra ka n’wina. Endla nkombiso
wa ndlela leyi magazini ha wun’we wu nga fambisiwaka
ha yona. Eka nkombiso wo fambisa magazini wa Xalamu-
ka! kombisa ndlela leyi wu nga fambisiwaka ha yona loko
mi tirha endhawini ya mabindzu.
Risimu 86 ni Xikhongelo

Xiviko Xa Ntirho Wa Nsimu
Ku endliwe nhluvuko lowunene eka ntirho wa nsimu wa
July 2011. Swa tsakisa hakunene ku vona nhlayo ya vanhu
lava dyondzaka Bibele yi ri karhi yi andza. Vahuweleri va
2 917 va le Swaziland va fikelele nhlohlorhi leyintshwa ya ku
fambisa tidyondzo ta Bibele ta 4 419 naswona vahuweleri
va 1 816 va le Namibia va vike nhlohlorhi leyintshwa ya ti-
dyondzo ta Bibele ta 3 587. Vahuweleri vo tala ku katsa ni
vantshwa va nghenela vuphayona ku nga khathariseki swi-
yimo swa ikhonomi leswi yaka emahlweni swi hohloka. Ha-
mbetani mi hiseka eka ntirho wo chumayela hi Mfumo wa
Yehovha tanihi wona ntsena ntshembo wa vanhu!

˛ Nkandziyiso lowu fambisiwaka hi December: Fambisani
buku leyi nge Nghwazi Leyi Tshameke Yi Hanya. Emitini leyi
nga ni vana, mi nga fambisa buku leyi nge Dyondza Eka Mu-
dyondzisi Lonkulu kumbe leyi nge Buku Yanga Ya Timhaka
Ta Bibele. January: Xana Bibele Yi Dyondzisa Yini Hakune-
ne? February: Xihundla Xa Ntsako eNdyangwini. March:
Xana Bibele Yi Dyondzisa Yini Hakunene?
˛ Xitsundzuxo xa 2013 xi ta va hi Ravumbirhi, March 26.
˛ Sweswinyana mavandlha manharhu ma tsakele ku nyike-
teriwa ka Tiholo ta wona ta Mfumo eka Yehovha. Mavandlha
ya kona i Emzinoni West na Swallownest ya le Mpumalanga,
na Quzini leri nga ekusuhi ni le King William’s Town.
˛ Hi tsakela ku mi tivisa leswaku ku sukela eka nkandziyiso
wa December 15, 2011, lowu dyondziwaka evandlheni, nka-
ndziyiso wa maletere lamakulu wa Xihondzo xo Rindza wa Xi-
bunu na Xitsonga wu ta sungula ku va kona eka Web site ya

jw.org. Vahuweleri lava lavaka minkandziyiso ya maletere la-
makulu hi tindzimi letimbirhi va ta swi kota ku yi printa eka
Web site.
˛ Tsima ra nsimu leyi nga aviwangiki ra 2012 ri ta va hi ti-
n’hweti ta March, April na May. Hi khutaza mavandlha le-
swaku ma hetisisa malunghiselelo ya wona hinkwawo ku
tiyiseka leswaku ma kota ku hlanganyela eka tsima leri. Ma-
vandlha ma ta kuma rungula leri engetelekeke loko tsima
leri ri ri ekusuhi.

Switiviso

Ku Sungula Tidyondzo Ta Bibele Hi
Mugqivela Wo Sungula Wa January

“Vanhu van’wana va pfumela leswaku Bibele i buku leyi
tshembekaka ya vuprofeta. Van’wana va vona onge yi tame-
le vuprofeta lebyi nga riki erivaleni lebyi nga hlamuseriwa-
ka hi tindlela to tala to hambana-hambana. Wena u ri yini
hi mhaka leyi?” Yimela nhlamulo. Nyika n’wini wa muti
kopi ya Xihondzo xo Rindza xa January 1 kutani u hlaya u
tlhela u bula na yena hi rungula leri nga ehansi ka xihlo-
kwana xo sungula lexi nga eka tluka 16 ni rin’wana ra Ma-
tsalwa lama tshahiweke. N’wi nyike timagazini kutani u
endla malunghiselelo yo tlhela u vuya leswaku mi ta kambi-
sisa nhlamulo ya xivutiso lexi landzelaka.

34567 January 1
“Hi nga dyondza swo tala eka vavanuna ni vavasati va

khale. Xana u pfumelelana na yona mhaka leyi? [Yimela
nhlamulo.] Ndzimana leyi yi kombetela eka wanuna un’wa-
na, loyi ku nga yena ntsena a vitaniwaka ‘nakulobye wa Xi-
kwembu’ eBibeleni. [Hlaya Yakobo 2:23.] Magazini lowu wu
hlamusela leswaku ha yini Xikwembu xi n’wi teke tanihi
munghana wa xona ni ku hlamusela leswi hi nga swi dyo-
ndzaka eka xikombiso xa Abrahama.”

!"#2 January
“Swifumbarheriso ni swiendlo swin’wana swa ku nga

tshembeki swi va leswi tolovelekeke etimhakeni ta mabi-
ndzu. Van’wana va ehleketa leswaku mali yo karhi ya ku nga
tshembeki etimhakeni ta mabindzu yi fanerile leswaku va
ta humelela. Xana u ehleketa yini? [Yimela nhlamulo.] Xiya
xivuriso lexi, lexi tlhontlhaka mianakanyo. [Hlaya Swivuri-
so 20:17.] Magazini lowu wu hlamusela leswaku ha yini swi
ri leswi twisisekaka ku tshembeka.”

Swingheniso Leswi Hi Nga
Swi Tirhisaka

